
 “Туған (башҡорт)   теле”  уҡыу предметының

 эш программаһына  аннотация

уҡыу кимəле базалы

Дөйөм белем биреү ойошмаларында башҡорт телен туған тел булараҡ өйрəнеү

буйынса программа федераль дəүлəт стандарттарында ҡуйылған талаптар һəм һөҙөмтəлəр,

Башҡортостан Республикаһы Мəғариф   министрлығы тарафынан раҫланған  «Башҡорт

теленəн программа»  (Уҡытыу рус телендə алып барылған  мəктəптəрҙең I-IX  кластары

өсөн. Төҙөүселəре : Толомбаев Х. А.,  Дəүлəтшина М.С., Ғəбитова З. М., Усманова М. Г.-

Ижевск:  «Книгоград», 2008),  уҡытыу туған  (башҡорт)  телдə алып барылған дөйөм белем

биреү ойошмаларының  5-11  кластары өсөн  “Башҡорт теле”  предметы буйынса белем

биреү өлгө программаларына  (авт.-төҙ.:  З.  М.  Ғəбитова.  –  Өфө:  Китап,  2017)  таянып

эшлəнде.

Уҡыу комплекттары:

1. Хажин В.И.,  Вилданов Ə.Х.,  Ҡарабаев М.И.,  Əминева З.Р.,  Аҡҡужина Ф.Ə.

Башҡорт теле һəм əҙəбиəте:уҡытыу рус телендə алып барылған дөйөм белем биреү

ойошмаларының  5-се   класы өсөн туған  (башҡорт)  телен һəм əҙəбиəтен өйрəнеү өсөн

уҡыу ҡулланмаһы. – Өфө:Китап,2017

2.  Хажин В.И.,  Вилданов Ə.Х.,  Ҡарабаев М.И.,  Əминева З.Р.,  Аҡҡужина Ф.Ə.

Башҡорт теле һəм əҙəбиəте:уҡытыу рус телендə алып барылған дөйөм белем биреү

ойошмаларының  6-сы класы өсөн туған  (башҡорт)  телен һəм əҙəбиəтен өйрəнеү өсөн

уҡыу ҡулланмаһы. – Өфө:Китап,2017

3. Хажин В.И.,  Вилданов Ə.Х.,  Ҡарабаев М.И.,  Əминева З.Р.,  Аҡҡужина Ф.Ə.

Башҡорт теле һəм əҙəбиəте:уҡытыу рус телендə алып барылған дөйөм белем биреү

ойошмаларының   7-се   класы өсөн туған  (башҡорт)  телен һəм əҙəбиəтен өйрəнеү өсөн

уҡыу ҡулланмаһы. – Өфө:Китап,2017

4. Хажин В.И.,  Вилданов Ə.Х.,  Ҡарабаев М.И.,  Əминева З.Р.,  Аҡҡужина Ф.Ə.

Башҡорт теле һəм əҙəбиəте:уҡытыу рус телендə алып барылған дөйөм белем биреү

ойошмаларының  8-се   класы өсөн туған  (башҡорт)  телен һəм əҙəбиəтен өйрəнеү өсөн

уҡыу ҡулланмаһы. – Өфө:Китап,2017

5. Хажин В.И.,  Вилданов Ə.Х.,  Ҡарабаев М.И.,  Əминева З.Р.,  Аҡҡужина Ф.Ə.

Башҡорт теле һəм əҙəбиəте:уҡытыу рус телендə алып барылған дөйөм белем биреү

ойошмаларының  9  -  сы класы өсөн туған  (башҡорт)  телен һəм əҙəбиəтен өйрəнеү өсөн

уҡыу ҡулланмаһы. – Өфө:Китап,2017



       Программа буйынса туған (башҡорт) теленə өйрəтеүҙең маҡсаты һəм бурыстары:

1) туған телгə ҡарата һөйөү,  мəҙəниəт күренеше булараҡ,  телгə ҡарата аңлы ҡараш

тəрбиəлəү;  туған телдең төп аралашыу,  кеше эшмəкəрлегенең төрлө сфераһынан белем

алыу ҡоралы булыуын,  йəмғиəттə ҡабул ителгəн əхлаҡ-этик нормаларҙы үҙлəштереү

сараһы булыуын аңлау; туған телдең эстетик ҡиммəттəрен үҙлəштереү;

2)  көндəлек тормошта һəм уҡыу эшмəкəрлегендə туған телде аралашыу сараһы булараҡ

үҙлəштереү;  үҙ-ара аңлашыу һəм үҙ-ара фекер алышыуға һəлəтлелекте үҫтереү;  үҙ

телмəреңде камиллаштырыу; мөһим төп уҡыу белемен һəм универсаль уҡыу хəрəкəттəрен

(эшмəкəрлек маҡсаттарын аныҡ итеп əйтə белеү,  уны планлаштырыу,  библиографик

эҙлəнеү үткəреү,  төрлө типтағы лингвистик һүҙлектəрҙəн,  сығанаҡтарҙан,  Интернеттан

тейешле мəғлүмəтте алыу һəм эшкəртеү һ. б.) үҙлəштереү;

3)    тел системаһы төҙөлөшөн һəм уның хəрəкəттə булыу законлығын үҙлəштереү;

стилистик ресурстарҙы һəм төп əҙəби тел нормаларын күҙəтергə өйрəнеү;  анализлау,

сағыштырыу, классификациялау һəм тел факттарын баһалау һəлəттəрен үҫтереү; яҙма һəм

һөйлəү телмəрен,  телмəр эшмəкəрлеге төрҙəрен,  аралашыуҙың төрлө ситуацияларында

телде ҡулланыу ҡағиҙəлəрен,  телмəр этикет нормаларын үҙлəштереү;  актив һəм

потенциаль һүҙлек запасын байытыу;  телмəрҙə грамматик сараларҙы ҡулланыу күлəмен

киңəйтеү; алынған белемде, күнекмəне аралашыу процесында, уҡыу эшмəкəрлегендə һəм

көндəлек тормошта ҡулланыу һəлəтлеген камиллаштырыу.

1. Туған (башҡорт) теле предметын өйрəнеүҙə планлаштырылған һөҙөмтəлəр

Төп дөйөм белем биреү мəктəбенең сығарылыш уҡыусыларының башҡорт (туған)

теле программаһын үҙлəштереүҙə шəхси һөҙөмтəлəре булып түбəндəгелəр тора:

1) башҡорт телен башҡорт халҡының төп милли-мəҙəни ҡиммəте булараҡ аңлау,

интеллектуаль,  ижади һəлəтлектəрен һəм шəхестең мораль-этик сифаттарын үҫтереүҙə

туған телдең ролен, уның мəктəптə белем алыу процесындағы əһəмиəтен билдəлəү;

2) башҡорт теленең эстетик ҡиммəтен аңлау; туған телгə ҡарата ихтирам, һөйөү, уның

менəн ғорурланыу тойғоһо тəрбиəлəү; милли-мəҙəни сағылыш булараҡ, башҡорт теленең

таҙалығын һаҡлау тураһында хəстəрлек күреү;  үҙ телмəреңде камиллаштырыуға

ынтылыу;



3) аралашыу процесында кəрəкле һүҙлек запасына эйə булыу һəм үҙ фекереңде иркен

еткереү өсөн тейешле грамматик сараларҙы үҙлəштереү;  үҙ телмəреңде күҙəтеү һəм уны

баһалау күнекмəһен булдырыу.

Башҡорт (туған) теле программаһын үҙлəштереүҙең метапредмет һөҙөмтəлəре:

1) телмəр эшмəкəрлегенең бөтə төрҙəрен үҙлəштереү:

аудирование һəм уҡыу:

• телдəн һəм яҙма бирелгəн мəғлүмəтте  (коммуникатив йүнəлеш,  текст темаһы,  төп

фекер; төп һəм өҫтəмə мəғлүмəт) адекват ҡабул итеү;

• төрлөсə уҡыу күнекмəлəрен булдырыу  (эҙлəнеү,  ҡарап сығыу,  танышыу,  өйрəнеү);

төрлө стилдəге, жанрҙағы текстарҙы үҙлəштереү;

• төрлө стилдəге һəм жанрҙағы тексты ишетеп,  адекват ҡабул итеү;  аудирование

менəн эш итеү (һайлап алыу, танышыу);

• төрлө сығанаҡтарҙан мəғлүмəтте һайлап алыу һəлəтлелеге (матбуғат саралары, уҡыу

өсөн тəғəйенлəнгəн компакт-дискылар,  Интернет ресурстары);  төрлө типтағы һүҙлектəр

менəн иркен ҡулланыу;  белешмə өсөн əҙəбиəт,  шулай уҡ электрон ҡулланмаларҙан

һайлап алыу күнекмəһен булдырыу;

• һайлап алыу алымдары менəн эш итə белеү һəм тəғəйен темаға материалды

системаға килтереү;  уҡыу йə аудирование һөҙөмтəһендə алынған мəғлүмəтте үҙ аллы

эҙлəй алыу күнекмəлəренə эйə булыу; мəғлүмəтте ҡайтанан эшлəй алыу, еткерə белеү;

• стилистик үҙенсəлектəрҙе иҫəпкə алып,  йөкмəткенəн һəм ҡулланылған тел

сараларынан сығып, фекерҙе сағыштыра алыу;

һөйлəү һəм яҙыу:

• алдағы уҡыу эшмəкəрлегенең  (индивидуаль һəм коллектив)  маҡсатын билдəлəү

һəлəтлелеге,  эштең эҙмə-эҙлелеге,  өлгəшелгəн һөҙөмтəлəрҙе баһалау,  уларҙы телдəн һəм

яҙма формала адекват аныҡ итеп əйтеү;

• тыңланған йə уҡылған тексты тəҡдим ителгəн кимəлдə  (план,  һөйлəү,  конспект,

аннотация) һөйлəй алыу;

• төрлө телмəр стилендə һəм төрлө жанрҙарҙа аралашыу ситуацияһына ҡарап телдəн

һəм яҙма текст төҙөй алыу;

• телдəн һəм яҙма формала үҙ фекереңде иркен еткерə белеү, тексты логик яҡтан эҙмə-

эҙлекле төҙөү талаптарын һаҡлау;

• төрлө төрҙəге монологты  (хикəйəлəү,  һүрəтлəү,  фекер йөрөтөү;  төрлө төрҙəге

монологтарҙың берлəшеүе)  һəм диалогты  (этикетты үҙ эсенə алған,  диалог-һорашыу,



диалог-аралашыуға өндəү,  диалог-фекер алышыу һ.  б.;  төрлө төрҙəге диалогтың

берлəшеүе) үҙлəштереү;

• ғəмəлдə төрлө телмəрҙəге аралашыуҙың орфоэпик,  лексик,  грамматик,  хəҙерге

башҡорт əҙəби теленең стилистик нормаларын һəм яҙма телдə төп орфографик һəм

пунктуацион ҡағиҙəлəрҙе һаҡлау;

• телмəр этикет нормаларын һаҡлап, аралаша алыу, телмəр аралашыу процесында ым-

ишара, мимиканы урынлы ҡулланыу;

• уҡыу процесында һəм көндəлек аралашыуҙа үҙ телмəреңде контролдə тота алыу;

йөкмəткенəн,  һүҙҙəрҙе урынлы ҡулланыуҙан сығып,  үҙ телмəреңде баһалай белеү;

грамматик һəм телмəр хаталарын таба, уларҙы төҙəтə алыу; үҙ тексыңды мөхəррирлəү һəм

камиллаштыра белеү;

• үҙ тиңдəштəрең аудиторияһында ҙур булмаған доклад,  реферат менəн сығыш яһау;

бəхəстə,  төрлө аргументтар ҡулланып,  көнүҙəк проблемалар буйынса сығыштарҙа

ҡатнашыу;

2)  алынған белем һəм күнекмəлəрҙе көндəлек тормошта ҡуллана белеү;  туған телде

башҡа төрлө фəндəрҙəн белем алыу сығанағы булараҡ файҙаланыу;  тел күренештəрен

анализлау буйынса алған белем һəм күнекмəлəрҙе предмет-ара  (сит тел,  əҙəбиəт һ.  б.

дəрестəрҙə) ҡулланыу;

3)  аралашыу процесында тирə-яҡтағы кешелəр менəн коммуникатив маҡсатлы

бəйлəнештə,  ниндəйҙер эш төрөн бергə эшлəү,  бəхəстə,  күтəрелгəн көнүҙəк темаларҙа

фекер алышыуҙа ҡатнашыу;  формаль һəм формаль булмаған шəхестəр менəн мəҙəни

аралашыу барышындағы төрлө ситуацияларҙа телмəр этикетының   милли-  мəҙəни

нормаларын үҙлəштереү.

Предмет һөҙөмтəлəре:

1) телдең төп функциялары тураһында,  башҡорт теленең башҡорт халҡының

милли теле, Башҡортостан Республикаһының дəүлəт теле булыуы тураһында, тел һəм

халыҡ мəҙəниəтенең бəйлəнештəре тураһында,  туған телдең кеше һəм йəмғиəт

тормошондағы роле тураһында ҡараш булдырыу;

2) гуманитар фəндəр системаһында туған телдең урынын һəм мəғарифта

тулыһынса уның ролен аңлау;

3) туған тел тураһында төп фəнни нигеҙҙе үҙлəштереү; уның кимəл һəм берəмектəр

бəйлəнешен аңлау;

4) тел ғилеменең төп аңлатмалары:  лингвистика  (тел ғилеме)  һəм уның төп

бүлектəре;  тел һəм телмəр,  телмəр аралашыуы,  һөйлəү һəм яҙма телмəр,  монолог,



диалог һəм уларҙың төрҙəре;  аралашыу ситуациялары,  фəнни,  публицистик,  рəсми-

эшлекле  *  стилдəр,  матур əҙəбиəт теле;  функциональ-мəғəнəүи телмəр төрҙəре

(хикəйəлəү,  һүрəтлəү,  фекер йөрөтөү);  текст,  текст төрҙəре;  телдең төп берəмектəре,

уларҙың билдəлəре һəм телмəрҙə ҡулланыу үҙенсəлектəрен үҙлəштереү;

5) башҡорт теленең лексикаһы һəм фразеологияһының төп стилистик ресурстарын,

башҡорт əҙəби теленең төп нормаларын, һөйлəү этикет нормаларын үҙлəштереү;

6) телдең төп берəмектəрен,  грамматик категорияларын анализлау һəм таныу,  тел

берəмектəрен аралашыу шарттарына ярашлы ҡулланыу;

7) һүҙгə төрлө анализ төрҙəрен  (фонетик,  морфематик,  һүҙьяһалыш,  лексик,

морфологик),  һөйлəм һəм һүҙбəйлəнешкə синтаксик анализ,  төп билдə һəм структура

күҙлегенəн сығып, күп аспектлы анализ яһау;

8) тел-һүрəтлəү саралары һəм уларҙы уҡыусы телмəрендə ҡулланыу;

9) туған телдең эстетик функцияһын таныу,  матур əҙəбиəт текстарын анализлағанда

телмəрҙең эстетик кимəлен баһалау.

Универсаль эш төрҙəренə өйрəтеү:  танып белеү,  шəхси,  ойоштороу һəм

коммуникатив эшмəкəрлек. Шəхси эшмəкəрлек баланы уҡымышлы һəм аңлы шəхес итеп

үҫтереү. Эшмəкəрлекте уның тормош һəм кешелеклелек ҡиммəттəрен, əхлаҡи һəм мораль

нормаларҙы аңлап ҡабул итеүеп,  əйлəнə-  тирəлəге күренештəргə һəм ваҡиғаларға шəхси

ҡарашын формалаштырыуға йүнəлтеү.

Ойоштороу эшмəкəрлеге танып белеү процесы менəн идара итеүҙе күҙ уңында

тота:  эшмəкəрлекте күҙаллау,  планлаштырыу,  башҡарыу,  тикшереү,  үҙгəрештəр индереү

һəм баһалауҙы үҙ эсенə ала.

Аралашыу  (коммуникатив)  эшмəкəрлеге белем алыу процесында аралашырға

өйрəнеүҙе ойоштороуға йүнəлтелгəн.  Ул башҡа кешелəрҙе тыңлай белеү һəм аңлауҙы,

мəғлүмəтте теүəл тапшырыуҙы үҙ эсенə ала.

Предмет кимəле. Уҡыу предметын өйрəнеүҙə яңы белем үҙлəштереү, уны эшкəртеү

һəм ҡулланыу өлкəһендə тейешле тəжрибə туплау.

     ИКТ-кометентлығы.  Компьютер технологияларының өҫтөнлөгө  -  күргəҙмəлелек,

мəғлүмəттəрҙең график һүрəтлəнеш  (текст,  төшөрөлгəн графика,  слайдтар,  реалистик

һүрəттəр), стереотауыш (музыка, төрлө тауыштар), анимация (хəрəкəтсəн һүрəттəр, видео)

берлегендə бирелеүе.



Дөйөм белем биреү учреждениеһының базис уҡыу планына ярашлы. Мəктəп уҡыу

планына ярашлы “Туған (башҡорт) телендə əҙəби уҡыу” предметына 5-9 кластарҙа  бөтəһе

174 сəғəт бүленə.

5 класс аҙнаһына 1 сəғəт йылына  35 сəғəт

6 класс аҙнаһына 1 сəғəт йылына  35 сəғəт

7 класс аҙнаһына 1 сəғəт йылына  35 сəғəт

8класс аҙнаһына 1 сəғəт йылына  35 сəғəт

9 класс аҙнаһына 1 сəғəт йылына  34 сəғəт

Эш программаһы үҙ эсенə сығарылыш уҡыусыларына əҙерлек талаптарын,  уҡыу

предметының йөкмəткеһен, тематик планды  ала.


